
Fylgt úr hlaði 

      

     Verkefnasafn þetta er lokaverkefni til B.Ed.-prófs við Menntavísindasvið Háskóla 

Íslands. Verkefnið er tvískipt, annars vegar verkefnasafn og hins vegar fræðileg 

greinagerð. Verkefnasafnið er hugmyndasafn af útikennsluverkefnum ætlað kennurum 

leikskóla. Fræðilega greinagerðin er verkefnasafninu til rökstuðnings en þar eru 

skoðaðar rannsóknir um útikennslu, kenningar þriggja fræðimanna, hugmyndir þeirra 

um nám og þroska barna og hvernig þær styðja við útikennsluna. Könnunaraðferðin og 

leikurinn sem leið til náms eru einnig kynnt sem hugmyndir að kennsluaðferðum sem 

henta vel með ungum börnum. Aðalnámskrá leikskóla er höfð að leiðarljósi við gerð 

verkefnanna. Í henni segir að í leikskóla eigi að skapa aðstæður svo börn fái tækifæri til 

að vinna með og velta vöngum yfir hringrásum og fyrirbærum í náttúrunni, nýtingu 

náttúrunnar og margvíslegum auðlindum hennar. Einnig segir þar að mikilvægt sé að 

kenna börnum að bera virðingu fyrir umhverfi sínu og náttúru og skapa þeim tækifæri 

til að upplifa og njóta (Mennta- og menningamálaráðuneytið, 2012, bls 44). 

     Misjafnt er hvaða merking er lögð í hugtökin útikennsla og útinám en í þessu 

verkefni er merkingin sú að með útikennslu er átt við þá kennslu sem er skipulögð af 

kennaranum en með útinámi er átt við það nám sem á sér stað hjá börnunum sem getur 

bæði verið af eigin upplifun eða við skipulagða kennslu. Mikilvægt er að það sé 

jafnvægi á milli þessara þátta og þeir haldist í hendur, þ.e. að kennarinn leggi upp með 

eitthvað ákveðið og svo sé það áhugi barnanna sem fær að ráða ferðinni því án áhuga 

verður lítið um nám (Kristín Norðdahl, 2005). Undirbúningur kennarans er mikilvægur 

þáttur í útikennslunni en hans hlutverk er að virkja áhuga barnanna, hann þarf að vera 

leiðbeinandi og spyrja opinna spurninga sem fá börnin til að vilja leita svara (Ingibjörg 

E. Jónsdóttir, 2010). 

     Útikennslan er áhugaverð og skemmtileg kennsluaðferð sem nýtur sífellt meiri 

vinsælda hér á landi og er hún góð viðbót við annað nám sem fer fram í leikskólanum. 

Börnin taka þátt í margvíslegum verkefnum í umhverfi sem ekki er hægt að skapa 

innandyra, læra að klæða sig eftir veðri og njóta alls þess fjölbreytileika sem íslensk 

náttúra hefur upp á að bjóða. Leikurinn fær að njóta sín og samskipti barnanna eru 

mikil. Uppgötvunarnám barnanna í þessum aðstæðum er mikið og fjölbreytt, hlutverk 

kennarans er að ýta undir það og skapa tækifæri og aðstæður þar sem börnin fá að njóta 

sín. Útikennslan gefur börnum tækifæri til að kynnast nærumhverfi sínu, íslensku 

veðurfari og læra að bera virðingu fyrir náttúrunni og því sem hún gefur okkur. 

Útikennslan hefur einnig í för með sér að börnin fá meiri hreyfingu öðlast meira þol, 

betri hreyfifærni og fá meiri skilning á náttúru og umhverfi. (Odberg, 2010). Samkvæmt 

rannsóknum Ingunnar Fjørtoft eykur útinám hugmyndaflug og skapandi hugsun 

leikskólabarna. Félagsþroski þeirra eykst og börn sem hafa tekið þátt í útikennslu eru 

öruggari í umhverfinu (Fjørtoft, 2000).  

Uppbygging verkefnanna   

     Það er fátt nýtt undir sólinni þegar kemur að kennslu með börnum og þær hugmyndir 

sem þetta verkefnasafn byggir á koma úr ýmsum áttum. Margar þeirra hef ég nýtt mér í 

starfi með börnum í gegnum árin og útfært á ýmsa vegu. Aðrar hugmyndir eiga skýran 

uppruna og þá er heimilda getið.     

     Verkefnasafnið samanstendur af tutttugu og einu verkefni sem hvert er á tveimur til 

þremur blaðsíðum. Hvert verkefni skiptist í fimm hluta. Í fyrsta hluta er gerð grein fyrir 

markmiðum verkefnisins og hvað barnið á að hafa upplifað/lært að verkefninu loknu. Í 

öðrum hluta kemur fram hvaða námsgögn er nauðsynlegt að hafa við hendina. Í þriðja 

hluta er útskýrt í hverju undirbúningurinn felst, þ.e. hvernig megi ræða um verkefnið 

við börnin, hvaða  heimilda og efniviðar þurfi að afla en einnig getur þurft að panta tíma 

ef heimsækja á t.d. einhverja stofnun. Í fjórða hluta er vettvangsferðinni lýst, hvert á að 

fara og hvað á að gera, hugmyndir að viðfangsefnum og annað slíkt. Ef verkefnið er 

viðamikið er oft farið í fleiri en eina vettvangsferð. Tímalengd hverrar ferðar kemur 

fram í hverju verkefni. Að lokum er það fimmti hlutinn en þá fer úrvinnslan fram, þar 

eru hugmyndir um hvernig megi vinna úr þeirri reynslu og þekkingu sem börnin hafa 

öðlast með þátttökunni. Í hverju verkefni er gert ráð fyrir að börnin fái nægan tíma til 

leiks og upplifunar. Verkefnin fara flest fram utan veggja leikskólans en þó fer alltaf 

einhver vinna fram í skólanum, s.s. undirbúningur og úrvinnsla. Mikilvægt er að 

kennarinn skrái niður minnispunkta meðan á verkefninu stendur en slíkt getur 

auðveldað úrvinnsluna og mat kennarans á verkefninu í heild.   

Tafla: Námssvið leikskóla   

 

 

Tengja má öll verkefnin við flesta grunnþætti og námssvið en ég kýs að merkja við þá 

þætti sem verkefnin tengjast helst. 

 

Verkefni   Grunnþættir menntunar   Námssvið 

  L
æ

si
 

S
já

lf
b

æ
rn

i 

H
ei

lb
ri

g
ð
i 

o
g

 v
el

fe
rð

  
 

L
ý

ð
ræ

ð
i 

o
g

 m
a

n
n

ré
tt

in
d

i 

J
a

fn
ré

tt
i 

S
k

ö
p

u
n

 

L
æ

si
 o

g
 s

a
m

sk
ip

ti
 

H
ei

lb
ri

g
ð
i 

o
g

 v
el

lí
ð
a

n
 

S
já

lf
b

æ
rn

i 
o

g
 v

ís
in

d
i 

S
k

ö
p

u
n

 o
g

 m
en

n
in

g
 

Bakpokinn X X X   X 

 

X X   

 Tré X X 

 

X X X X 

 

 X X 

Matjurtir X X X X X X X X X X 

Ber X X X 

 

X X X X X X 

Blóm X 

   

X X X 

  

X 

Fuglar X 

 

    X X X     X 

Rabarbari og kúmen 

 

X X 

 

X X X X X X 

Kryddjurtir 

 

X X 

 

X X X  X X X 

Umhverfisfegrun X X X   X X X X X    

Smádýr á landi X 

 

  

 

X X X   X 

 Hljóðfæri 

 

X 

  

X X X   X X 

Tálgun X X   X X X X    X   

Útieldun 

 

X X   X X X X X X 

Steinar 

    

X X         

Byggðasafnið X   

 

X X 

 

X 

 

  X 

Vitar  X 

   

X X X     X 

Merki Akraness X 

  

  X X X     X 

Fjörur X 

 

  

 

X X X   X   

Umferðarreglur X X X X X X X X X X 

Skynfæri X X X 

 

X 

 

X X 

  Snjórinn X 

 

X 

 

X X X X X X 



 

9 
 

Kynning á svæðinu og leikskólanum 

Mynd 1:  Loftmynd af Akranesi og útikennslusvæðum, (Google earth, 2012). 

Svæðið 

            Akranes er sjávarþorp á Vesturlandi og eins og nafnið gefur til kynna stendur 

byggðin á nesi. Fjallið Akrafjall stendur fyrir ofan bæinn og er þar fallegt 

útivistarsvæði. Flatlendi á Akranesi er mikið og auðvelt er að komast með börnin á milli 

staða. Fjörurnar á Akranesi eru nokkrar en þær sem notaðar eru í þessu verkefni eru 

Langisandur, Kalmannsvík og Skarfavör. Langisandur er langur og breiður með ljósum 

skeljasandi, Kalmannsvíkin er með svörtum sandi og Skarfavör með grófum 

skeljasandi. Lífríkið í þessum fjörum er mikið og fjölbreytt. Á Sólmundarhöfða er 

óræktað land sem býður upp á ótal tækifæri til útikennslu. Skógræktin sem er eitt helsta 

útikennslusvæðið er tilbúið skógarsvæði með fjölda tegunda trjáa og margs konar 

gróður. Tjörn er í miðri skógræktinni og fuglalíf þar mikið. Leikskólinn hefur haft 

aðgang að matjurtagarði, gróðurhúsi og hreinlætisaðstöðu í jaðri skógræktarinnar.  

Syðst á nesinu er Breiðin en þar eru tveir vitar staðsettir. Breiðin er það útikennslusvæði 

sem er hvað lengst frá leikskólanum en þangað er hægt að komast með strætó eða 

gangandi á góðum degi. Þriðji vitinn á Akranesi er staðsettur við Langasand. Á 

Akranesi er öflugt byggðasafn sem býður upp á marga möguleika til útikennslu.   

Leikskólinn Garðasel 

 Mynd 2:  Leikskólinn Garðasel, (Hafrún Jóhannesdóttir, 2012).  

      Leikskólinn Garðasel er rekinn af Akraneskaupstað og var opnaður 1. september 

1991. Skólinn er þriggja deilda með samtals 73 börnum á aldrinum tveggja til sex ára 

ára. Leikskólinn er staðsettur í efri hluta bæjarins í mikilli nálægð við helstu 

útikennslusvæðin. Frá árinu 2004 hefur leikskólinn starfað sem heilsuleikskóli en hann 

hlaut formlega viðurkenningu frá Landlæknisembættinu sem slíkur þann 10. júni það ár.  

Markmið heilsustefnunnar er að auka gleði og vellíðun barna með áherslu á hreyfingu 

og holla næringu, gæði í samskiptum og listsköpun í leik og starfi (Leikskólinn 

Garðasel, 2009, bls,7). Einkunnarorð Garðasels er „Lífið er leikur“ og markmið 

leikskólans er að búa börnum og starfsfólki öruggt og þroskandi umhverfi sem býður 

upp á fjölbreytni í leik og starfi með hlýju, virðingu og samkennd að leiðarljósi 

(Leikskólinn Garðasel, 2009, bls, 9). 

Verkefni um útbúnað  

      

 Markmið er að í lok verkefnisins: 

 Þekki barnið nauðsynlegan búnað í útikennslu.       

 Hafi barnið tekið þátt í að fylla á og sjá um 

            bakpokann.          

 Hafi barnið lært að klæða sig eftir veðri. 

 

Mynd 3: Bakpokinn, (Hafrún Jóhannesdóttir, 2012). 

Námsgögn: Bakpoki, aukafatnaður, pokar, handklæði, plástur, myndavél, sími, 

stækkunargler, kíkir, eldspýtur og sá búnaður sem þykir nauðsynlegur. 

Undirbúningur: Kennarinn finnur til hentugan bakpoka sem hópurinn notar í 

sameiningu.  Umræður um hvað sé nauðsynlegur búnaður í útikennslu og klæðnaður í 

mismunandi veðri.  

Verkefnið: Börnin og kennarinn finna til það sem þau hafa ákveðið að hafa í 

bakpokanum. Fyrir hverja ferð skiptast börnin á að fá það hlutverk að sjá um bakpokann 

og athuga hvort allt sé til staðar í honum.  

Kennarinn og börnin búa til lista yfir þann fatnað sem er nauðsynlegur fyrir útikennslu. 

Einn fyrir sólardaga, einn fyrir rigningadaga og einn fyrir snjó og kulda. Allir listar eru 

bæði á ritmáli og myndmáli. Kennarinn og börnin búa til kynningarbréf um 

útikennsluna sem er sent heim til foreldra barnanna, hvaða daga hún fer fram og þann 

búnað sem börnin þurfa að heiman.  

 

 

 

Heimildir: 

Hebæk, M,. Holmen,  L,. Retterstöl, A. (2002). Uteskole: ei praktisk handbok. Otta:  

N.W. Damm og son as. 

Minnispunktar kennara: 

Verkefni um tré   

      

 Markmið er að í lok verkefnisins:  

 Þekki barnið muninn á lauftrjám og barrtrjám. 

 Hafi barnið fylgst með tré í eitt ár. 

 Þekki barnið rót, stofn, grein, lauf og fræ. 

 Umgangist barnið náttúruna af virðingu. 

 

Mynd 4: Tré, (Hafrún Jóhannesdóttir, 2012).  

Námsgögn: Stafræn myndavél, málband, stílabók og skriffæri, efni til að merkja tré, 

prik notað til mælingar á tréinu, bakki og bækur um tré. 

Undirbúningur: Umræður um tré og hvar best sé að leita sér þekkingar um þau. 

Kennarinn pantar tíma á bókasafninu. Kennarinn og börnin finna út hvaða tegund af tré 

börnin ætla að taka í fóstur. Bókin „Tréin í skóginum“ lesin og börnin frædd um ferlið 

frá því tré eru höggvin og þangað til þau verða að pappír eða öðru sem þau eru notuð í. 

Vettvangsferðir: Farið verður á bókasafnið og sóttar bækur um tré. Hópurinn fer í 

vettvangsferð og finnur tré og merkir það.  Tekin er ljósmynd, hæð og ummál bolsins 

mæld og skráð niður. Einnig er lýsing barnanna á tré skráð niður. Hópurinn fylgist með 

hvernig tré breytist eftir árstíðum. Fyrir jól og páska skreyta börnin tré með skrauti sem 

þau hafa búið til á leikskólanum. Ef um lauftré er að ræða fara börnin og safna 

laufblöðum af því þegar haustar. Í hverri vettvangsferð er börnunum gefin nægur tími 

fyrir frjálsa leikinn. Áætlaður tími hverrar vettvangsferðar er 1-2 klukkustundir. 

Úrvinnsla og verkefni: Eftir hverja ferð eru myndirnar prentaðar út og dagsettar. 

Börnin teikna mynd af sínu tré, myndir barnanna og ljósmynd hengd upp á vegg eða sett 

í möppu. Kennarinn skrifar niður frásagnir barnanna úr vettvangsferðinni. Börnin og 

kennarinn halda áfram þekkingarleit sinni um af hverju tré breytist eftir árstíðum og 

hvaða hlutverki rótin, stofnin og laufblöðin gegna og hvernig tréin fjölga sér.  

Sáning: Börnin taka afleggjara af tré og koma honum fyrir í vatni, fylgjast með því 

þegar ræturnar fara að vaxa og tré verður tilbúið til gróðursetningar.  

Greining laufblaða: Börnin tína mismunandi laufblöð og greina með hjálp bóka og 

kennarans.   

Myndvarpi: Börnin velja sér laufblöð og leggja það á myndvarpa og varpa því á 

vegginn, líma blað á vegginn og teikna eftir skugga laufblaðsins.  

Þrykking: Börnin mála laufblöð og þrykkja á blað.  

Krans: Börnin gera laufblaðakrans með því að þræða bandi eða vír í gegnum 

laufblöðin. 

 

 

 

 

 

 

Heimildir: 

Sólrún Harðardóttir. (1995). Náttúran allan ársins hring. Reykjavík: 

Námsgagnastofnun. 

Sveinbjörn Markús Njálsson. (2002). Græðlingur d: Ég læri um tré. Reykjavík: 

Námsgagnastofnun. 

Sveinbjörn Markús Njálsson. (2002). Græðlingur b: Ég læri um fræ, rót og stofn. 

Reykjavík: Námsgagnastofnun. 

Sveinbjörn Markús Njálsson. (1992). Ég greini tré: Greiningalykill um tré og runna. 

Reykjavík: Námsgagnastofnun. 

Verkefni um matjurtir 

      

 Markmið er að í lok verkefnis: 

 Viti barnið hvernig rækta á matjurtir. 

 Hafi barnið tekið þátt í að rækta matjurtir. 

 Viti barnið hvert hlutverk spírunnar er. 

 

Mynd 5: Matjurtagarður, (Hafrún Jóhannesdóttir, 2012). 

Námsgögn: Stafræn myndavél, lítill dráttarvagn, útsæði, fræ, skóflur og garðkönnur, 

vikt, málning og efni í skilti.   

Undirbúningur: Kennarinn finnur hentugan stað fyrir matjurtagarð.  

Umræða: Listi yfir spurningar til að örva umræður barnanna. 

 Hvaðan kemur grænmetið? 

 Hvað þarf til þess að það vaxi og dafni?  

 Hvers konar grænmeti er hentugt að setja niður? 

 Hvaða grænmeti börnunum finnst gott? 

 Hvers vegna þarf kartaflan að spíra og hvaða hlutverki gegnir spíran? 

 Kennarinn og börnin fræðast um grænmeti og hollustu þess. Börnin búa til skilti til að 

merkja matjurtagarðinn.  

Vettvangsferðir: Kennarinn og börnin fara saman út í búð að kaupa útsæði og fræ, 

útsæðinu er komið fyrir á dimmum stað þangað til það hefur spírað. Þegar útsæðið er 

tilbúið fer hópurinn í kartöflugarðinn og börnin skiptast á að draga vagninn með 

útsæðinu og áhöldunum. Börnin búa til litlar holur í moldina og koma útsæðinu þar 

fyrir. Búinn er til sér reitur fyrir grænmetið. Beðin eru merkt með skiltunum. Áætlaður 

tími ferðar 1-2 klukkustundir. 

Úrvinnsla: Að hausti taka börnin upp kartöflurnar og grænmetið, skola, vikta og flokka 

uppskeruna, fá að fara með hluta af henni heim en restin er borðuð í leikskólanum. 

Áætlaður tími ferðar er 2 klukkustundir. Í hverri vettvangsferð er börnunum gefin nægur 

tími fyrir frjálsa leikinn. 

Auður I. Ottisen. (2007). Matjurtir, handhægur leiðavísir fyrir ræktendur. Reykjavík: 

Verkefni um ber 

     

 Markmið er að í lok verkefnisins: 

 Þekki barnið algengustu berjategundir. 

 Viti barnið hvenær ársins er hægt að tína ber. 

 Hafi barnið lært um hollustu berja. 

 Hafi barnið tekið þátt í sultugerð. 

 Hafi barnið lært nýja liti og orð. 

      

Mynd 6: Ber, (Hafrún Jóhannesdóttir, 2011). 

Námsgögn: Berjabox, stafræn myndavél, uppskriftir af sultu, safti og graut, hreinar 

krukkur fyrir sultuna og merkimiðar. 

Undirbúningur: Kennarinn sest niður með börnunum og ræðir við þau um verkefnið. 

Umræða: Listi yfir spurningar til að örva umræður barnanna. 

 Hvaða berjategundir vaxa á Íslandi? 

 Hvernig eru berin á litinn? 

 Hvernig eru berin á bragðið? 

 Hvar er hægt að tína berin? 

Fróðleikur um ber á Íslandi fundinn á netinu og í bókum. Börnin safna glerkrukkum 

heima fyrir sultuna. Ef ekki eru næg ber í skógræktinni eða á leikskólalóðinni er hægt 

að auglýsa á töflunni í forstofunni hvort einhver vilji leyfa hópnum að koma heim til sín 

og tína ber. Kennarinn finnur uppskriftir af berjasultu. 

Vettvangsferð: Farið verður í berjaleiðangra. Börnin fá lítil box til að tína ber í. Að 

lokinni berjatínslu fá börnin tíma fyrir frjálsa leikinn. Áætlaður tími 1-2 klukkustundir.  

Úrvinnsla: Börnin setjast við borð, hreinsa berin og setja þau í pott ásamt sykri og því 

sem stendur í uppskriftinni. Kennarinn síður sultuna og börnin fylgjast með. Þegar 

sultan er tilbúin hjálpast börnin og kennarinn að við að setja sultuna á krukkur og 

merkja þær. Kennarinn og börnin spjalla um litina og heitin á berjunum. 

Verkefni um blóm  

     

 Markmið að í lok verkefnisins: 

 Þekki barnið helstu blómategundir sem    

           vaxa í nágrenni leikskólans. 

 Hafi barnið lært að pressa blóm. 

 Hafi barnið búið til blómabók. 

 Hafi barnið lært nýja liti og orð. 

 

Mynd 7: Blóm, (Hafrún Jóhannesdóttir, 2011). 

Námsgögn: Stafræn myndavél, blómabók, blómapressa eða þungar bækur, dagblöð, 

skæri, bókaplast og merkimiðar. 

Undirbúningur: Umræður um hvaða blóm börnin þekkja, hvernig þau eru á litin og 

hvað þau heita. Börnin og kennarinn skoða blómabækur, safna saman dagblöðum, finna 

blómapressu og bókaplast.  

Vettvangsferð: Farið er í vettvangsferðir um nágrenni leikskólans og blómin skoðuð og 

fundið út hvað þau heita. Börnin fá að taka með sér eitt blóm af hverri tegund sem þau 

finna. Áætlaður tími 1 klukkustund. 

Úrvinnsla: Börnin ásamt kennaranum raða blómunum á dagblöð og koma þeim fyrir í 

blómapressunni eða undir þungum bókum. Þegar blómin eru tilbúin er þau flokkuð, 

mæld og merkt. Þeim er síðan raðað á hvítt blað og bókaplast sett yfir. Börnin búa til 

sína eigin blómabók. Börnin ásamt kennaranum koma fyrir lauk í glasi með vatni og 

fylgjast með því þegar ræturnar vaxa og blómið springur út og vex. Börnin teikna 

myndir af mismunandi blómum. 

 

 

 

 



 

21 
 

Heimildir: 

Ágúst H. Bjarnason. (1983). Íslensk flóra með litmyndum. Reykjavík: Iðunn. 

Verkefni um fugla 

       

Markmið er að í lok verkefnisins:  

 Þekki börnin helstu fuglategundir á Akranesi. 

 Þekkja muninn á staðfuglum og farfuglum. 

 Viti hvað fuglarnir borða.  

 Hafi börnin búið til fuglakassa. 

 Hafi börnin búið til fuglamat. 

Mynd 8: Fuglar, (Hafrún Jóhannesdóttir, 2012). 

Námsgögn: Stafræn myndavél, fuglabók, kíkir, efniviður í fuglakassa, skriffæri, 

stílabók og efni í fuglamat t.d. feiti, hnetur og epli. 

Undirbúningur: Börnin og kennarinn skoða saman fuglabækur og finna út hvaða fugla 

er líklegt að sjá í nágrenni leikskólans. Hverjir af þeim eru staðfuglar og hverjir 

farfuglar. Börnin og kennarinn afla sér þekkingar á matarvenjum fugla og undirbúa gerð 

á fuglakassa og fuglamat. 

Vettvangsferð: Farið er í fuglaskoðunarferðir í fjöruna, skógræktina og nánasta 

umhverfi leikskólans. Teknar eru myndir af fuglum og kennarinn skráir niður hvaða 

fugla börnin sáu. Áætlaður tími 1 klukkustund. 

Úrvinnsla: Börnin segja frá reynslu sinni úr ferðinni, hvað þau sáu og hvað þau eru 

búin að læra um fugla. Kennarinn skrifar niður frásagnir barnanna. Börnin teikna mynd 

af þeim fugli. Börnin og kennarinn smíða fuglahús eða matarbretti sem síðan eru hengd 

upp í garðinum en þannig geta börnin fylgst með fuglunum. Börnin búa til fuglamat og 

gefa fuglunum (Eybjörg Dóra). Börnin búa til fuglahreiður úr því sem þau finna úti í 

náttúrunni og því sem fuglarnir nota í sitt hreiður, börnin finna steina úti sem líkjast 

eggjum og mála og setja í hreiðrið. Börnin búa til fugl úr pappamassa og setja í hreiðrið. 

Verkefni um rabarbara og kúmen 

     

  Markmið er að í lok verkefnisins: 

 Þekki barnið rabarbara og kúmenjurt. 

 Hafi barnið lært að tína kúmen. 

 Að barnið hafi tekið þátt í sultugerð.  

 Að barnið hafi notið náttúrunnar og útiverunnar.

 

Mynd 9: Rabarbari, (Hafrún Jóhannesdóttir, 2012). 

Námsgögn: Stafræn myndavél, hnífar, bretti, vigt, pottur, krukkur, merkimiðar og box 

undir kúmenið. Uppskriftir af rabarbarasultu og kúmenbrauði. 

Undirbúningur: Umræður um fyrirhugaða vettvangsferð. Hvernig rabarbari og 

kúmenjurt líta út og hvar það vex (Anna Rósa, bls 144). Börnin og kennarinn finna 

uppskriftir af sultu og kúmenbrauði. Börnin safna krukkum undir sultuna, þvo þær og 

merkja.       

Vettvangsferð: Börnin og kennarinn fara og ná í rabarbara og kúmen. Ef farið er út á 

Sólmundarhöfða er áætlaður tími 1 til 2  klukkustundir.    

Úrvinnsla: Börnin fá bretti og hnífa og skera rabarbarann í litla bita, vigta og setja í 

pott.  Kennarinn sýður sultuna. Börnin hjálpa til við að setja sultuna í krukkur og merkja 

þær. Börnin baka bollur með kúmeni í sem þau borða í kaffitímanum með smjöri og 

nýrri rabarbarasultu. 

 

 

 

Heimildir: 

Anna Rósa Róbertsdóttir. (2011). Íslenskar lækningajurtir, notkun þeirra, tínsla og 

rannsóknir. Reykjavík: Anna Rósa grasalæknir ehf.  

Dr. Hörður Kristinsson. (e.d.). Flóra Íslands, kúmen. sótt 14. janúar 2013 af 

http://www.floraislands.is/carumcar.html  

http://www.floraislands.is/carumcar.html

Verkefni um ræktun 

       

Markmið er að í lok verkefnisins: 

 Hafi barnið lært að sá kryddjurtum. 

 Þekki barnið nokkrar tegundir kryddjurta. 

 Hafi barnið lært að nýta kryddjurtir til matar. 

 Hafi barnið lært að sá ávaxtasteinum. 

 

Mynd 10: Kryddjurtir,  (Hafrún Jóhannesdóttir, 2012). 

Námsgögn: Kryddjurtafræ, ávextir, baunir, merkimiðar, mold, bakki, dósir og úðabrúsi 

með vatni. 

Undirbúningur: Umræður um kryddjurtir, hvað börnin þekkja af þeim, hollustu þeirra 

og notagildi. Börnin og kennarinn skoða saman bækur um ræktun og finna út hvað þau 

vilja rækta. Börnin safna dósum og finna til það sem þarf til ræktunar. 

Vettvangsferð: Kennarinn og börnin fara í ferð um umhverfi leikskólans og leita eftir 

kryddjurtum sem vaxa villt í náttúrunni. Kennarinn fer með börnunum út í búð að kaupa 

fræ til gróðursetningar. Skemmtilegt að hafa úrvalið sem fjölbreyttast. Áætlaður tími 

ferðar er 1 klukkustund. 

Úrvinnsla:  

Gróðursetning kryddfræja: Hvert barn fær sína dós sem er merkt þeim og þeirri 

kryddjurt sem þau ætla að sá. Þegar búið er að sá er dósunum komið fyrir þannig að 

börnin nái að fylgjast með vextinum og vökva. Gott er að setja plast yfir fyrstu dagana.   

Yfir sumarið er hægt að færa kryddjurtirnar út.    

Gróðursetning ávaxtasteina: Börnin og kennarinn setjast í hring með ávextina, spjalla 

um hollustu þeirra, heiti þeirra, hvar þeir vaxa o.s. frv. Kennarinn sker ávextinar niður, 

börnin fá að smakka og steinarnir eru teknir frá. Börnin fá dósir og mold, þau velja sér 

steina sem þau vilja gróðursetja og merkja dósina þeim ávexti sem steinarnir tilheyra. 

Þegar gróðursetningu er lokið eru dósunum komið fyrir á stað þar sem börnin geta 

fylgst með vextinum og vökvað.   

Verkefni um umhverfisfegrun/vitund 

      

 Markmið er að í lok verkefnisins: 

 Sé barnið meðvitað um umhverfi sitt. 

 Hafi barnið tekið þátt í að fegra umhverfi sitt. 

 Hafi barnið tekið þátt í að flokka sorp. 

 Hafi barnið lært að nýta verðlaus efni. 

 Hafi barnið tekið þátt í pappírsgerð. 

Mynd 11: Umhverfishreinsun, (Hafrún Jóhannesdóttir, 2012). 

Námsgögn: Bækur og annar fróðleikur um sorp og flokkun þess. Pokar undir rusl, spýta 

og naglar. Áhöld og efniviður til pappírsgerðar. 

Undirbúningur: Umræður um umhverfið og hvað við getum gert til að halda því 

hreinu. Rætt um hvernig á að flokka sorp, hvernig hægt er að endurnýta það og hversu 

lengi mismunandi tegundir af sorpi eru að eyðast upp í náttúrunni. Kennarinn segir 

börnunum að í hverri vettvangsferð verði safnað saman rusli sem þau finna í 

umhverfinu og því komið á réttan stað. 

Vettvangsferðir: Farið verður í hreinsunarferð um nánasta umhverfi leikskólans. 

Ruslið er flokkað í plast, pappa, og lífrænt. Áætlaður tími 1 klukkustund. Börnin og 

kennarinn gera tilraun um eyðingu sorps í náttúrunni með því að negla á spýtu ýmsar 

tegundir úrgangs s.s. bananahýði, eggjabakka, plastfernu, kóktappa og brauðsneið. 

Þessu er komið fyrir út í náttúrunni og látið liggja þar í nokkra mánuði.  Kennarinn og 

börnin athuga með þetta á nokkura vikna fresti og fylgjast með tilrauninni.  

Úrvinnnsla: Börnin ásamt kennaranum búa til pappír úr gömlum dagblöðum, 

eggjabökkum o.fl. sem síðan er notaður sem föndurefni í leikskólanum (Guðrún og 

Hildur, 2007). Börnin búa til plakat um hvernig eigi að flokka sorp t.d. plast, pappi, 

lífrænt, ál, gler og batterí (Akraneskaupstaður, 2010). Flokkunartunnum komið upp í 

leikskólanum ef þær eru ekki þegar til staðar.  

Verkefni um skordýr 

      

 Markmið er að í lok verkefnisins:  

 Þekki barnið nöfn helstu skordýra. 

 Viti barnið hvar þessi dýr er að finna. 

 Beri barnið virðingu fyrir skordýrum.   

 Þekki barnið hlutverk skordýra í náttúrunni. 

 

Mynd 12: Smádýr, (Hafrún Jóhannesdóttir, 2012). 

Námsgögn: Bækur um skordýr, smásjá, stækkunargler, bakki, hvít blöð, skóflur, fötur 

og efniviður í gildrur. 

Undirbúningur: Kennarinn sest niður með börnunum og ræðir um fyrirhugað verkefni. 

Umræða: Listi yfir spurningar til að örva umræður barnanna. 

 Hvað eru skordýr? 

 Hvar búa þau? 

 Hvert er hlutverk þeirra? 

 Hvað borða skordýr? 

 Hvernig getum við búið til skordýragildru? 

Börnin og kennarinn afla sér meiri þekkingar frá bókum og af netinu. Efniviður í 

skordýragildru fundinn (Eybjörg Dóra). Mikilvægt að kenna börnunum að bera virðingu 

fyrir lífríki náttúrunnar. 

Vettvangsferðir: Ferðir í skógræktina og nánasta umhverfi leikskólans og leitað að 

skordýrum. Skordýrin eru lögð á hvítt blað eða bakka, börnin skoða þau og greina með 

hjálp kennarans. Skordýragildra búin til, henni komið fyrir og í næstu ferð er skoðað í 

hana. Skordýrunum er alltaf skilað á sinn stað aftur. Áætlaður tími ferðar 1-2 

klukkustundir. 

Úrvinnsla: Skordýrin úr gildrunum skoðuð með stækkunargleri og greind með hjálp 

kennarans og bóka. Börnin teikna og mála myndir af skordýrum sem þau hafa séð.   

Hebæk, M,. Holmen,  L,. Retterstöl, A. (2002). Uteskole: ei praktisk handbok. Otta:  

N.W.Damm og son as.. 

Sólrún Harðardóttir. (1995). Náttúran allan ársins hring. Reykjavík: 

Námsgagnastofnun. 

Minnispunktar kennara: 

 

 

 

 

 

 

 

 

 

 

 

 

 

 

 

 

 

 

 

  

http://www.nordlingaskoli.is/starfsfolk/bjornslundur/natturufraedi.html

Verkefni um hljóðfæri  

      

Markmið er að í lok verkefnisins: 

 Hafi barnið búið til hljóðfæri. 

 Hafi barnið tekið þátt í að búa til vindhörpu.  

 Hafi barnið lært að blása í ýlustrá. 

 

 

Mynd 13: Hljóðfæri, (Hafrún Jóhannesdóttir, 2012). 

Námsgögn: Band, tappar af gosflöskum, glerbrot, steinar, pinnar, skeljar, áldósir og 

annað sem hægt er að nota í hljóðfæragerð. Trépinnar, sandur, ýlustrá, grjót, möl og 

pappahólkar. 

Undirbúningur: Umræður um hin ýmsu hljóðfæri og hvernig hægt sé að búa til 

hljóðfæri úr verðlausum efnivið. Kennarinn og börnin útfæra saman þær hugmyndir 

sem börnin koma með. Kennarinn fræðir börnin um hvernig hægt sé að búa til hljóðfæri 

og láta vindinn spila á það. Hönnun vindhörpunnar útfærð.   

Vettvangsferðir: Hópurinn fer út og finnur efnivið í hljóðfæri s.s. steina, pinna, sand, 

möl, ýlustrá o.fl. Einnig nota börnin verðlaust efni eins og pappahólka eða dósir til að 

búa til hristur. Hópurinn finnur stað fyrir vindhörpuna. Börnin finna hluti í skóginum, 

fjörunni, heima og í leikskólanum sem er hægt að nota í vindhörpuna. Áætlaður tími 

hverrar ferðar 1-2 klukkustundir. 

Úrvinnsla: Börnin búa til hristur úr pappahólkum eða dósum sem þau mála og setja 

mismunandi grófan sand í. Börnin mála steina og pinna og búa til hljóðfæri úr þeim. 

Börnin teikna myndir af hljóðfærum og segja frá hvað hljóðfærið þeirra heitir og úr 

hverju það er búið til. Börnin sýna hinum börnunum hljóðfærin sín og hvernig heyrist í 

þeim. Tilvalið er að nota hljóðfærin í samverustundum. Börnin nota vindhörpuna í 

frjálsa leiknum. 

Heimildir: 

Hebæk, M,. Holmen,  L,. Retterstöl, A. (2002). Uteskole: ei praktisk handbok. Otta:  

N.W.Damm og son as. 

Minnispunktar kennara: 

Verkefni um tálgun 

       

Markmið er að í lok verkefnisins: 

 Hafi barnið lært að meðhöndla hnífa. 

 Hafi barnið lært að tálga grillpinna. 

. 

  

 

Mynd 14: Tálgun, (Garðasel, 2012). 

Námsgögn: Trjágreinar og hnífar.  

Undirbúningur: Umræða um tálgun og hvers vegna við ætlum að læra það og hvers 

ber að gæta. Kennarinn gerir börnunum grein fyrir að hnífar séu ekki leiktæki og að það 

sé einungis leyfilegt að tálga þegar kennarinn er til staðar.   

Vettvangsferð: Kennarinn og börnin fara í skógræktina, börnin finna sér trjágreinar 

sem þau hafa áhuga á að tálga og æfa réttu handbrögðin (sjá mynd 14). Kennarinn sest 

með einu barni í einu og kennir því að beita hnífnum á réttan hátt. Mikilvægt að tálga 

alltaf frá líkamanum. 

Úrvinnsla: Börin tálga odd á eina trjágrein og búa til grillpinna sem þau nota þegar þau 

grilla t.d. brauð, pylsur eða sykurpúða. 

 

 

 

 

 

Heimildir: 

Hebæk, M,. Holmen,  L,. Retterstöl, A. (2002). Uteskole: ei praktisk handbok. Otta:  

N.W. Damm og son as. 

Minnispunktar kennara: 

Verkefni um útieldun  

     

 Markmið er að í lok verkefnisins:  

 Geti barnið umgengist opinn eld. 

 Kunni barnið að velja efnivið í varðeld.   

 Hafi barnið tekið þátt í útieldun.  

 Hafi barnið kynnst því að borða úti. 

Mynd 15: Útieldun, (Garðasel, 2012). 

Námsgögn: Grilláhöld, panna, matur sem á að elda, eldiviður, dagblöð, eldfæri og 

grillpinni. 

Undirbúningur: Umræða um útieldun og hvaða áhöld eru nauðsynleg. Hvenig 

eldiviðurinn þurfi að vera til þess að hægt sé að nota hann (Guðmundur Finnbogason, 

2007). Ef ekki er möguleiki á að kveikja opinn eld er hægt að nota prímus eða grill. 

Börnin koma með hugmyndir af því sem þau vilja elda. Kennarinn og börnin undirbúa 

matinn sem á að elda í útikennslunni. Mikilvægt er að börnin fái að taka þátt í öllu 

ferlinu.  

Vettvangsferð:  Farið í skógræktina þar 

sem börnin byrja á því að finna eldivið sem 

er þurr og hjálpa til við að kveikja upp. 

Börnin finna pinna í skóginum sem þau 

nota til að grilla með. Maturinn gerður 

klár, t.d. pinnabrauð en þá er farið með 

deigið í pokum eða boxum.  Börnin vefja 

deiginu utan um pinnann og baka yfir eldi.  

Maturinn er borðaður á staðnum. Tími ferðarinnar fer eftir umfangi eldamennskunnar en 

að öllu jöfnu er áætlaður tími hverrar ferðar 2-3 klukkustundir. 

 

 

 

Mynd 16: Söfnun á eldiviði, (Garðasel, 2012). 

Heimildir: 

Guðmundur Finnbogason. (2007). Útieldhúsið, kennsluleiðbeiningar fyrir útikennslu í 

heimilisfræði. Sótt 10. janúar 2013 af 

http://skemman.is/stream/get/1946/394/1609/1/Verkefni.pdf  

Hebæk, M,. Holmen,  L,. Retterstöl, A. (2002). Uteskole: ei praktisk handbok. Otta:  

N.W. Damm og son as. 

Minnispunktar kennara: 

 

 

 

 

 

 

 

 

 

 

 

 

 

 

 

 

 

 

 

  

http://skemman.is/stream/get/1946/394/1609/1/Verkefni.pdf

Verkefni um steina  

       

Markmið er að í lok verkefnisins:  

 Hafi barnið skoðað mismunandi steina.  

 Þekki barnið hugtökin stór og lítill. 

 Þekki barnið hugtökin léttur og þungur. 

 Viti barnið heiti á helstu gerðum steina. 

Mynd 17: Steinar, (Hafrún Jóhannesdóttir, 2012). 

Námsgögn: Steinabækur og upplýsingar af netinu, pokar eða fötur undir steina, 

málning, penslar, og vikt. 

Undirbúningur: Umræður um steina og skoðaðar bækur um mismunandi gerðir þeirra 

(Kaaber, 1991). Kennarinn ræðir við börnin um hvar sé helst að finna steina í nánasta 

umhverfi leikskólans.  

Vettvangsferðir: Farið verður í vettvangsferðir á hina ýmsu staði og börnin safna 

steinum af öllum gerðum og stærðum. Áætlaður tími hverrar ferðar er 1 klukkustund. 

Farið verður í heimsókn á steinasafnið Akranesi. Áætlaður tími 1 klukkustund. 

Úrvinnsla: Börnin raða steinunum sínum upp og sýna hvert öðru og segja frá, hvort 

steinarnir séu litlir eða stórir, þungir eða léttir, mjúkir eða harðir o.s.frv. Börnin mála 

steinana sína og búa til steinakarla og -kerlingar eða annað sem þau hafa áhuga á að búa 

til úr steinunum. Börnin telja, flokka og vikta steinana.  

 

Heimildir: 

Kaaber, A. (1991). Íslenskir steinar. Reykjavík: Bjallan. 

Dr. R. F. Symes. (1988). Steinaríkið, heillandi veröld í máli og myndum. Reykjavík: 

Vaka-Helgafell. 

Þorgrímur Þráinsson. (2011). Steina Petra. Stöðvafjörður: Steinasafn Petru 

Sveinsdóttur. 

Minnispunktar kennara: 

Verkefni um byggðasafnið 

       

Markmið er að í lok verkefnisins:   

 Viti barnið hvar byggðasafn Akraness er. 

 Viti barnið hvert hlutverk byggðasafnsins er. 

 Hafi barnið farið í heimsókn á byggðasafnið. 

 Hafi barnið fræðst um lífið fyrr á tímum. 

Mynd 18: Byggðasafnið, ( Bjarki Halldórsson). 

Námsgögn: Bækur og upplýsingar um safnið á netinu. 

Undirbúningur: Kennarinn sest niður með börnunum og ræðir við þau um 

byggðasafnið og gamla tímann. 

Umræða: Listi yfir spurningar til að örva umræður barnanna. 

 Þekkið þið einhvern sem var til í gamla daga? 

 Hvernig voru húsin í gamla daga? 

 Hvað borðaði fólkið í gamla daga? 

 Hvernig geymdi fólkið matinn sinn i gamla daga? 

 Hvernig voru fötin í gamla daga? 

 Var til rafmagn í gamla daga? 

Kennarinn pantar tíma á byggðasafninu fyrir hópinn. 

Vettvangsferð: Farin verður ferð á byggðasafnið þar sem starfsmaður safnsins leiðir 

hópinn um safnið og segir frá því sem þar er að sjá.  Fyrir utan byggðasafnið eru einnig 

bátar sem börnin fá að sjá og fræðast um. Börnin fá einnig að fara í öll gömlu húsin og 

skoða sig um þar.  Áætlaður tími er 1-2 klukkustundir. 

Úrvinnsla: Börnin teikna myndir af því sem þau sáu á byggðasafninu og kennarinn 

skrifar niður frásagnir barnanna. Börnin koma með gamla muni að heiman. Þau sýna 

hinum börnunum munina og segja frá til hvers þeir voru notaðir. 

Heimildir: 

Katrín Á Þorsteinsdóttir, Halldóra Kristinsdóttir. (1995). Ísland áður fyrr. Fjölskyldan. 

Reykjavík: Námsgagnastofnun. 

Katrín Á Þorsteinsdóttir, Halldóra Kristinsdóttir. (1995). Ísland áður fyrr. Menntun til 

munns og handa. Reykjavík: Námsgagnastofnun. 

Safnasvæðið á Akranesi. (e.d.). Saga byggðasafnsins að Görðum. Sótt 10. janúar 2013 

af http://www.museum.is/Files/Skra_0051379.pdf  

Minnispunktar kennara: 

 

 

  

 

 

 

 

 

 

 

 

 

 

 

 

 

 

 

 

  

http://www.museum.is/Files/Skra_0051379.pdf

Verkefni um vita 

      

 Markmið er að í lok verkefnisins: 

 Þekki barnið vitana á Akranesi. 

 Þekki barnið hlutverk vitanna. 

 Hafi barnið komið í heimsókn í vitana. 

 

 

Mynd 19: Viti, (Hafrún Jóhannesdóttir, 2012). 

Námsgögn: Stafræn myndavél, bækur um vita, sandur, blöð, vatnslitir, lím og efni í 

pappamassa. 

Undirbúningur: Kennarinn kynnir sér sögu vitanna á Akranesi.  

Umræða: Listi yfir spurningar til að örva umræður barnanna. 

 Hvar eru  vitarnir á Akranesi? 

 Hvað heita vitarnir á Akranesi? 

 Hvaða hlutverki gegna þeir? 

 Eru vitarnir stórir eða litlir? 

 Hvernig eru vitarnir á litinn? 

Börnin ásamt kennaranum finna fróðleik um vita í bókum og á netinu. Kennarinn pantar 

tíma í skoðunarferð um vitana. 

Vettvangsferðir: Farið verður niður á Breiðina og vitarnir þar skoðaðir. Einnig verður 

farið niður á Jaðarsbakka og Krossvíkurvitinn skoðaður. Teknar verða myndir af 

vitunum til að hafa til hliðsjónar í verkefnagerð. Áætlaður tími hverrar ferðar 1-2 

klukkustundir. 

Úrvinnsla: Ljósmyndir af vitunum prentaðar út og hengdar upp ásamt frásögnum 

barnanna af ferðinni. Börnin teikna myndir af vitum, þekja útlínurnar með lími og setja 

sand í límið, þegar límið er þornað er myndin máluð með bleki eða vatnslitum. Börnin 

búa til vita úr pappamassa (Guðrún, 2011). Vitinn er mótaður úr hænsnaneti, klæddur 

með pappamassa og málaður. Lestnar verðar sögubækur tengdar vitum og hlutverkum 

þeirra.  

Heimildir: 

Gunnlaugur Haraldsson. (2011). Saga Akraness. Akranes: Uppsalir. 

Guðrún Arndís Tryggvadóttir. (2011). Pappamassi. Sótt 10. janúar 2013 af 

http://natturan.is/frettir/5751/  

Guðmundur Bernódusson, Guðmundur L. Hafsteinsson og Kristján Sveinsson. (2002). 

Vitar á Íslandi, leiðarljós á landsins ströndum 1878-2002. Kópavogur: 

Siglingamálastofnun Íslands. 

Minnispunktar kennara: 

Verkefni um skjaldamerki Akraness  

      

Markmið er að í lok verkefnisins:  

 Þekki barnið skjaldarmerki Akraness. 

 Viti barnið hvað myndirnar á því tákna. 

 Viti barnið hver hannaði merkið. 

 

Mynd 20: Bæjarmerkið, (Hafrún Jóhannesdóttir, 2012). 

Námsgögn: Stafræn myndavél, ljósaborð, litir, skriffæri, tölva og internetið. 

Undirbúningur: Umræður um merki Akranesbæjar. Hvar það sé helst að finna, hvað 

myndirnar á því tákna og hver hafi hannaði merkið.  Börnin og kennarinn skoða myndir 

af merkinu á netinu inn á vef Akranesbæjar. Kennari kynnir sér sögu merkisins og 

pantar tíma fyrir heimsókn á bæjarskrifstofu Akraness. 

Vettvangsferðir: Börnin ásamt kennaranum fara í göngu- og strætisvagnaferð um 

bæinn með stafræna myndavél og leita að merki Akranesbæjar og taka mynd af því. 

Börnin og kennarinn fara á heimsókn á bæjarskrifstofuna og fá þar kynningu um 

skjaldarmerkið.  

Úrvinnsla: Börnin teikna myndir af merkinu og mega velja á milli þess að teikna 

fríhendis eða fá mynd af merkinu sem þau setja á ljósaborð og teikna eftir útlínum 

merkisins. Börnin lita myndina, kennarinn hengir myndirnar ásamt frásögnum barnanna 

og upplýsingum um merkið upp á vegg á leikskólanum. 

 

 

 Heimildir: 

Akraneskaupstaður. (e.d.). Skjaldarmerki Akranesskaupstaðar. Sótt 10. janúar 2013 af 

http://www.akranes.is/pages/skjaldarmerki-akraneskaupstadar-reglur-um-notkun/ 

 

http://www.akranes.is/pages/skjaldarmerki-akraneskaupstadar-reglur-um-notkun/

 Minnispunktar kennara: 

Verkefni um fjörur 

      

 Markmið er að í lok verkefnis: 

 Hafi barnið komið í mismunandi fjörur. 

 Þekki barnið þara og þang. 

 Þekki barnið helstu tegundir skelja. 

 Þekki barnið helstu lífverur í fjöru. 

 Þekki barnið mun á flóði og fjöru. 

Mynd 21: Fjörur, ( Hafrún Jóhannesdóttir, 2012). 

Námsgögn: Stafræn myndavél, stækkunargler, vasaljós, fötur, skóflur, bakki, pokar og 

flaska. Bækur um lífríki í fjörum. 

Undirbúningur: Umræða um fjörurnar á Akranesi, hvað þær heita, um lífríki þeirra og 

hvernig hægt er að komast þangað. Kennarinn sýnir börnunum myndir af helstu 

smádýrum og skeljum sem finnast í fjörunum ásamt þara og þangi.  

Vettvangsferðir: Börnin ásamt kennara fara í vettvangsferðir í fjörurnar Langasand, 

Kalmannsvík og Skarfavör. Börnin leita að smádýrum þangi og þara og bera það saman 

við myndir úr bókum. Kennarinn setur sjó í flösku og börnin fá að smakka. Börnin setja 

það sem þau finna á bakka sem síðan er skoðað með stækkunargleri og greint með hjálp 

bóka.  

Úrvinnsla: Börnin taka með sér skeljar, þara og annað sem þau finna í fjörunni og búa 

til fjörulistaverk í leikskólanum. Kennarinn skrifar frásögn barnanna frá ferðunum á 

blað. Frásagnir barnanna verða hengdar upp hjá fjörulistaverkunum. Börnin setja sjó í 

fiskabúr og setja ofan í það sem þau finna í fjörunni s.s. steina, sand, þara, krabba, 

ígulker og krossfiska. 

Heimildir: 

Guðmundur P. Ólafsson. (1992).  Í fjörunni. Reykjavík: Mál og menning. 

Sólrún Harðardóttir. (2005).  Lífríkið í sjó. Reykjavík: Námsgagnastofnun. 

Minnispunktar kennara: 

Verkefni um umferðarreglur 

       

Markmið er að í lok verkefnisins: 

 Þekki barnið helstu umferðarreglur. 

 Hafi barnið lært hvernig eigi að fara yfir götu. 

 Þekki barnið helstu umferðarskiltin. 

 Þekki barnið öruggustu leiðirnar í  

            nágrenni leikskólans.               

Mynd 22: Umferðarmerki, (Hafrún Jóhannesdóttir, 2012). 

Námsgögn: Bækur um umferðarfræðslu, heimasíða Umferðarstofu, plakat með 

umferðarmerkjunum, skriffæri og blöð, götukort af Akranesi og stafræn myndavél. 

Undirbúningur: Kennarinn sest niður með börnunum og ræðir um öryggi í umferðinni 

og hvað börnin kunna um umferðarreglur. 

Umræða: Listi yfir spurningar til að örva umræður barnanna. 

 Hvernig á að fara yfir götu? 

 Hvað þýða litirnir í umferðarljósunum? 

 Hvar er öruggast að ganga? 

 Hvar er öruggast að leika sér? 

 Til hvers eru bílbelti? 

 Til hvers er hjálmur? 

Kennarinn pantar tíma hjá Landmælingum Íslands til að fá loftmynd af Akranesi. 

Vettvangsferðir: Farið verður í vettvangsferð þar sem börnin æfa sig í 

umferðarreglunum,  skoða umferðarskiltin og rifja upp merkingu þeirra. Börnin  taka 

myndir af umferðarskiltum. Farið verður í vettvangsferð þar sem öruggustu leiðirnar 

heim til barnanna eru kannaðar.  Kennarinn og börnin fara í heimsókn á Landmælingar 

Íslands og fá götukort af Akranesi. 

Úrvinnsla: Börnin teikna myndir af umferðarskiltum og sjálfum sér í umferðinni.  

Ljósmyndirnar af  umferðarskiltunum sem teknar voru í vettvangsferðinni eru prentaðar 

út og hengdar upp á vegg. Kennarinn gerir könnun meðal barnanna um bílbelta og 

hjálmanotkun.   

Börnin merkja á götukortið með lítilli ljósmynd af sér hvar þau eiga heima. Kennarinn 

hjálpar börnunum að strika með lituðum penna öruggustu leiðina frá heimili barnanna 

að leikskólanum.    

Heimildir: 

Landmælingar Íslands. (2012).  Kortasjá. Sótt af  http://atlas.lmi.is/kortasja/ 

Umferðastofa. (e.d.). Umferðafræðsla. sótt af http://us.is/node/961 

Minnispunktar kennara: 

Verkefni um skynfærin 

       

Markmið er að í lok verkefnisins:  

 Þekki barnið skynfærin sín. 

 Hafi barnið tekið þátt í að þjálfa skynfærin. 

 Þekki barnið mun á mismunandi bragði. 

 

 

Mynd 23: Skynfæri, (Hafrún Jóhannesdóttir, 2012). 

Námsgögn: Box með ýmsum smakk- og lyktarprufum, poki fyrir snertiskynsæfinguna, 

teppi og spegill. 

Undirbúningur: Umræður um skynfærin fimm; sjón, heyrn, lykt, bragð og snertingu. 

Kennarinn og börnin ræða saman um fyrirhugaða vettvangsferð og um þjálfun og 

upplifun skynfæra.  

Úrvinnsla /verkefni:   

Sjón: Börnin eiga að nota augun og horfa í kringum sig og lýsa síðan því sem þau sáu 

fyrir hópnum. Tíu hlutum sem börnin hafa safnað úti í náttúrunni er stillt upp fyrir 

framan börnin og þau eiga að segja hvað hlutirnir heita. Teppi er síðan breitt yfir og 

einn hlutur fjarlægður  í einu og börnin eiga að finna út hvaða hlutur það er hverju sinni.                               

Heyrn: Börnin setjast í grasið, loka augunum og hlusta á hvað þau heyra í náttúrunni. 

Börnin hlusta eftir fuglahljóðum og herma eftir þeim. Finna efnivið í náttúrunni til að 

búa til hljóð.                                                                                 

Lykt: Börnin segja frá hvaða lykt þau finna úti í náttúrunni. Kennarinn tekur með sér 

nokkur box með ólíkri lykt, getur verið eitthvað frá eldhúsinu, kryddjurtir, ávextir eða 

annað sem honum dettur í hug. Börnin lýsa lykt af hlutum sem kennarinn nefnir, t.d. 

hafið, rakspíri o.s.frv.                                                                                                  

Bragð: Börnin smakka á því sem þau finna úti í náttúrunni, laufblöðum, hundasúrum, 

berjum, rabarbara, fíflum o.fl. Þau lýsa síðan bragðinu fyrir hinum. Nemendur fá að 

smakka á hlutum sem kennarinn hefur sett í ílát og börnin læra að þekkja muninn á milli 

mismunandi bragðtegunda s.s. súru, sætu, söltu og bitru bragði.                            

Snerting: Börnin koma saman við tré og snerta það með höndunum, kinnunum, 

vörunum og nefinu. Börnin lýsa því hvernig það er þegar vindurinn blæs og þegar sólin 

skín. Börnin og kennarinn búa til leynipoka, börnin finna hluti og setja í hann. Síðan fá 

börnin að fara með hendina niður í pokann og koma við hlutina og reyna að þekkja þá 

með snertingu. Áætlaður tími í hverja ferð er 1-2 klukkustundir. 

Heimildir: 

Hebæk, M,. Holmen,  L,. Retterstöl, A. (2002). Uteskole: ei praktisk handbok. Otta:  

N.W. Damm og son as. 

Minnispunktar kennara: 

Verkefni um snjóinn 

       

Markmið er að í lok verkefnis:  

 Viti barnið af hverju það snjóar. 

 Hafi barnið lært að klæða sig eftir veðri. 

 Hafi barnið kynnst mismunandi snjó. 

 Hafi barnið gaman af því að  

            leika sér í snjónum. 

 

Mynd 24: Snjórinn, (Hafrún Jóhannesdóttir, 2012). 

Námsgögn: Stafræn myndavél, skriffæri og stílabók, stækkunargler, matarlitur, fata og 

bakkar. 

Undirbúningur: Umræður um árstíðarnar og hvað það er sem einkennir veturinn. 

Börnin segja frá upplifunum sínum af snjónum. Kennarinn ræðir við börnin hvernig það 

er best að klæða sig þegar það er snjór úti og að stundum sé snjórinn blautur og stundum 

þurr, stundum harður og stundum mjúkur.   

Vettvangsferðir: Kennarinn og börnin fara út í garð að leika í snjónum, búa til 

snjókarla, snjóhús, engla í snjónum o.fl. Snjórinn er mismunandi og börnin fá að upplifa 

það. Kennarinn skráir niður upplifanir barnanna á mismunandi gerðum af snjó t.d. í dag 

var snjórinn blautur og þá var hægt að búa til snjóbolta eða í dag var snjórinn þurr og þá 

var fínt að renna sér í honum og búa til engla. Börnin fá úðabrúsa með vatni og lit í og 

búa til listaverk í snjóinn. Farin verður í sleðaferð í Skógræktina með nesti. Börnin 

sækja snjó út til að vinna með inni. Áætlaður tími ferðanna er 1-2 klukkustundir. 

Úrvinnsla: Börnin leika sér með snjóinn inni í sullukarinu. Fá brúsa með vatni og 

matarlit í til að sprauta/teikna í hann, þau rannsaka hann með stækkunargleri, setja heitt 

vatn á hann og fylgjast með bráðnun. Setja snjó í glös og koma glösunum fyrir á 

mismunandi stöðum og fylgjast með bráðnun. Börnin teikna sjálfsmynd frá 

sleðaferðinni og segja frá upplifun sinni. Kennarinn skrifar frásögn barnanna niður og 

hengir upp við hliðina á myndinni. 

 



 

53 
 

Heimildir: 

Sólrún Harðardóttir. (1995). Náttúran allan ársins hring. Reykjavík: 

Námsgagnastofnun. 

Minnispunktar kennara: 

